
1

REPUBLIKA E SHQIPËRISË
BASHKIA KORÇË

DREJTORIA E BUJQËSISË DHE PYJEVE

PROJEKT PYLLËZIMI

Pyllezim ne kodrat e qytetit (kurora e qytetit)”

VITI 2019



2

REPUBLIKA E SHQIPËRISË

BASHKIA E QYTETIT

KORÇÊ

PROJEKT PYLLËZIMI

Emertimi: Pyllezim ne kodrat e qytetit (kurora e qytetit)”

Fshati: Barç

Njësia Adm.: Bulgarec

Emri popullor: Kodrat e Partizanit

Ekonomia pyjore: ”Zëmblak-Qarr”

Hartoi

Grupi i punes

Jani Jovan

Vladimir Ibro

Ilias Ramo

MIRATOI:

KRYETARI I BASHKISË KORÇË

Sotiraq FILO



3

KONSIDERATA TЁ PЁRGJITHSHME

1. Pyllëzimi me Llojet “Hartinë” (Pinus Sylvestris), “Akacie” (Robinia pseudoacacia) dhe

“Panjë Mali” (Acer Pseudoplatanus) në vendin e quajtur Kodrat Partizan ekonomia pyjore

“Zëmblak-Qarr”. Kurora e qytetit.

1.1. Konsiderata të përgjithshme :

Objekti që do te pyllëzohet ndodhet në vendin e quajtur Kodrat Partizan të ekonomisë pyjore
Zëmblak-Qarr dhe do të shërbejë si Kurora e Qytetit. Objekti në fjalë shtrihet në zonën
fitoklimatike Fagetum dhe prek të gjitha kodrat dhe përrenjtë që shtrihen në Lindje të qytetit
dhe konkretisht në ekonominë pyjore Zëmblak-Qarr në ngastrat pyjore 89 b dhe 90. Sipas VKM.
Nr. 433, date 08. 06. 2016 (shtojca 33), ngastrat Nr. 89b dhe 90 e ekonomisë pyjore ”Zëmblak-
Qarr”, janë në pronësi të Bashkisë Korçë dhe shtrihen në kodrat e qytetit. Në sipërfaqen e këtyre
ngastrave gjendet edhe bimësi barishtore e përbëre nga graminacea, leguminoze, etj. Nga
vrojtimi në terren rezulton se këto sipërfaqe pyjore janë të përshtatshme për t’u rehabilituar
nëpërmjet pyllëzimit me fidanë të llojit “Hartinë” (Pinus Sylvestris), “Akacie” (Robinia
pseudoacacia) dhe “Panjë Mali” (Acer Pseudoplatanus). Qëllimi kryesor i kësaj ndërhyrjeje
është të krijojë një masiv me pyje, i cili do të ndikojë në stabilizimin e terrenit, mbrojtjen nga
fenomeni i erozionit dhe krijimin e një kurorës të qytetit.

1.2. Qëllimi i projektit :

Ndërhyrja me punime për pyllëzimin e sipërfaqes prej 3.3 ha, e cila aktualisht është pothuajse e
çveshur nga vegjetacioni pyjor, do të synojë në stabilizimin dhe mbrojtjen e objektit nga
fenomeni i erozionit dhe gërryrjeve të tokës dhe krijimin e kurorës të qytetit. Krijimi i një
plantacioni me pyje të llojit “Hartinë” (Pinus Sylvestris), “Akacie” (Robinia pseudoacacia) dhe
“Panjë Mali” (Acer Pseudoplatanus), në objektin e propozuar, krahas funksionimit mbrojtës të
tokës, do të ndikoje, në menaxhimin e qëndrueshëm të fondit pyjor, në përmirësimin e peisazhit
dhe përmirësimin e cilësisë së jetës së banorëve në afërsi të tij dhe si një vlerë e shtuar për
kurorën e qytetit.

1.3. Detyra e projektit :

Të sigurohet ripërtëritja artificiale nëpërmjet pyllëzimit me fidanë të llojit pyjor “Hartinë” (Pinus
Sylvestris), “Akacie” (Robinia pseudoacacia) dhe “Panjë Mali” (Acer Pseudoplatanus) në
sipërfaqen e objektit ku do të realizohet pyllëzimi. Detyra kryesore e këtij projekti eshtë që në
përputhje me kushtet stacionare të objektit, të realizohen punimet e nevojshme për mbjelljen dhe
për sigurimin e kushteve sa më optimale deri në instalimin e grumbullit të ri pyjor.

1.4. Vizioni i projektit

Duke e vlerësuar në vend këtë sipërfaqe që aktualisht është sipërfaqe djerr, krijohet mundesia e

shtimit të habitateve dhe rritjes se interesit të komunitetit për menaxhimin e qëndrueshëm të

fondit pyjor krijimi i kurorës të Qytetit. Duke vlersuar të gjithe faktorët e tjerë ekologjik si

biodiversitetin, klimën, tokën, erozionin, ndotjen, peisazhin, etj, e themi me plot bindje se

realizimi i këtijë pyllëzimi do të ndikoj pozitivisht në të gjithe faktorët e sipërpërmendur.

1.5. Konteksti i projektit dhe objektivat:

Ky projekt ka konceptin e ndërhyrjes me pyllëzime artificiale, për të bërë të mundur shtimin e

habitateve pyjore, krijimin dhe përmirësimin e peisazhit malor si dhe njëkohësisht shtimin e

masës së gjelbërt dhe asaj drunore dhe një vlerë e shtuar për qytetin. Rrjedhimisht si rezultat i

kësaj do të kemi një mjedis më të pastër që do ndikoj dhe në përmisimin e ndotjes së ajrit si dhe

në shtimin e faunës dhe florës.

Me anë të kryerjes së pyllëzimeve, në këtë parcelë do të ndikojë drejtpërsëdrejti në radhë të parë

në mbrotjen e tokës, në përmiresimin e saj nëpërmjet sistemit rrënjor të bimës, së dyti do të ketë

edhe një efekt shumë të rëndësishëm ekologjik, pasi llojet që ne kemi planifikuar të pyllëzojmë

rregullojnë strukturën e tokës, frenojnë erozionin e mëtejshëm si dhe gjithashtu do të reduktojë

në ndotjen duke rritur masën e fiksimit të dioksidit të karbonit në gjethe dhe përmisimin e

peisazhit natyror.

Efekti i këtij pyllëzimi është edhe në shtimin e habitatve në terrene të degraduara, pasi Akacia

është nje dru me një trung shumë të drejtë dhe kurorë të ngushtë e cila rritet ndjeshëm me

kalimin e moshës, gjethet e errëta blu jeshile dhe lulet aromatike i japin këtij druri një pamje të

bukur dhe aromë të këndshme. Akacia është një specie dritëdashëse dhe prandaj është tipike për

pyjet të përdorur intensivisht ku drita e diellit është e bollshme dhe toka është e thatë. Panja e

Malit është e shquar për tolerancën kundrejt erës dhe ndotjes urbane ajo ka vlera ekologjike të

larta, që në përzierje me specie të tjera mund të krijojë grumbuj me struktura të ndryshme.

1.6. Përshkrimi i objektivave të projektit:

Zbatimi i këtij projekti ka si objektiv shtimin dhe ndryshimin e formës së qeverisjes së kësaj

sipërfaqeje që në rastin tone është sipërfaqe djerr, drejt degradimit, në një sipërfaqe pyjore e

qeverisur si trungishte e cila do të arrihet duke e pyllëzuar me fidane të llojit Hartinë, panjë Mali

dhe Akacie.

Për këtë do të synohen këto objektiva:

1. Rritja e sipërfaqeve me habitate të ndryshme në nivel bashkie, duke kryer pyllëzime artificiale

me lloje të tilla që i pershtaten kushteve stacionale të vendit. Gjithashtu garancia në ecurinë e

këtij objekti do të jetë edhe cilësia e fidanëve që do të përdoren për pyllëzim si dhe gjendja

fitosanitare e tyre, që do të thotë se fidanat duhet të merren nga fidanishte të certifikuara, duke

respektuar standartet e transportit të largët dhe të afërt në objekt pa dëmtuar fidanët, mënyrën e

shtratifikimit si dhe nga serioziteti dhe cilësia e kryerjes së punimeve sipas zërave të preventivit.

2. Do te rriten vlerat e biodiversitetit, pasi në kushtet aktuale nuk mund të flitet për të. Me

krijimin e ketij pylli në të ardhmen pas një periudhe 15-20 vjecare do te kemi nje përmiresim si

në rritje, volum, masë të gjelbert, përmirësim dhe pasurim toke me humus, do të kemi nje imazh

tjeter floristik dhe faunistik, si dhe krijimi i kurorës të qytetit.

3. Me krijimin e këtij grumbulli të rri do të shtohen sipërfaqet e gjelbërta, si dhe do të

përmisohet peisazhi natyror.

KAPITULLI I II

2. STUDIMI I OBJEKTIT TË PLANIFIKUAR PËR PYLLËZIM.

2.1 Vendosja gjeografike dhe administrative:

Objekti ndodhet në Lindje të fshatit Qytetittë Korcës, Ekonominë Pyjore “Zëmblak-Qarr”,

parcela nr 89 b dhe 90.

2.2 Kufijtë Natyralë:

Objekti i planifikuar për realizimin e punimeve të pyllëzimit kufizohet nga:

Veriu: Toka Buke.
Lindja: Ngastra 90.
Perendimi : Rrugë, Toka Buke.
Jugu: Rrugë auto.

2.3 Sipërfaqja:

Sipërfaqja që do të përshkohet me punime pyllëzimi është 3.3 ha.

2.4 Rrjeti rrugor dhe largësia nga qendrat e banuara:

Objekti që do të pyllëzohet ndodhet mbi qytetin e Korcës.

2.5 Gjeomorfologjia, forma e terrenit, gjeologjia:

Objekti që do të pyllëzohet është shpat me pjerrësi mesatare (11-20 %), terreni jo shumë i

aksidentuar, relievi paraqitet jo shume i valëzuar me disnivel të vogël lartësish.

2.6 Kundrejtimi:

Objekti ku do të kryhet pyllëzimi ndodhet mbi qytetin e Korcës në në krah të rrugës që të con te

kryqi dhe ka kundrejtim Jug- perendim dhe Veri.

2.7 Lartësia mbi nivelin e detit:

Lartesia e parceles mbi nivelin e detit varion nga 900-1000 m mbi nivelin e detit me një lartësi



6

mesatare 950 m mbi nivelin e detit.

2.8 Hidrologjia:

Objekti ku do të kryhet pyllëzimi, për sa i perket rrjetit hidrologjik ai pershkruhet nga disa rrëke

e përroska të cilat mbajnë ujë vetëm gjatë periudhave me reshje. Përroskat që përshkojnë

objektin janë të zhvilluara si shkak i erozionit. Kjo dhe për faktin se objekti është zhveshur nga

bimësia pyjore.

2.9 Kushtet Klimatike:

Klima e zonës ku shtrihet objekti që do të pyllëzohet kushtëzohet nga pozita gjeografike,
konfiguracioni i relievit si edhe në diferencimet altitudinale. Mbështetur në ndarjen klimatike të
vendit tonë si dhe pozicionin gjeografik, objekti përfshihen në zonën mesdhetare paramalore jug-
lindore. Uljet dhe ngritjet e relievit ndikojnë në regjimin e elementeve klimatike dhe vecoritë e
temperaturave, reshjeve etj.

Temperaturat e ajrit me regjimin e saj mesatar, me ecurinë e saj ditore, stinore e vjetore ndikon
në menyre aktive mbi jetën dhe aktivitetin njerëzor, shtazor dhe bimor. Të dhënat klimatike për
zonën e studimit janë marrë nga Instituti Meteorologjik Tiranë, për përiudhën 1951-2000 për
stacionin e Korçës. Në zonën e Vithkuqit, të dhënat klimatike sipas stacioneve jepen në tabelat e
më poshtme:

Stac. Metr.

Korçë

Muajt Mes

Vjet
J Sh M P M Q K G Sh T N Dh

Temper. Mes.(°C) -1 0.6 4.9 9.7 13.7 17.8 20.9 20.8 17.4 11.6 8.4 2.8 10.7

Reshjet mes.(mm) 75 67.4 55.7 49.2 61 45.6 24.7 25.3 44.4 79.3 108.5 97.8 733.8

Rap.Reshje/Temp

.
-75 112 11.4 5.1 4.5 2.6 1.2 1.2 2.6 6.8 12.9 34.9 69

Bazuar në të dhënat klimatike rezulton se në zonë ka nje përiudhe thatësire (Raporti
Reshje/Temp < 2 ) prej 2 muajsh (Korrik-Gusht). Kjo është përiudha në të cilën krijohet edhe
deficiti ujor dhe ku duhet të ndërhyhet me vaditje për të plotësuar nevojat e fidanëve për
lagështi. Temperatura mesatare e vjetore është shënuar 10.7 gradë celcius, vlera maksimale e
regjistruar ka qënë 20.9 °C kurse vlera mesatare minimale është shenuar -1. Numri më i madh i
ditëve me temperaturë maksimale është regjistruar në muajin Korrik.

Reshjet
Si vecori e përgjithshme e reshjeve është se ato bien më tepër në shpatet perëndimore e
jugperëndimore të maleve dhe më pak në shpatet lindore. Një shpërndarje e tillë është e lidhur
me vendosjen e relievit dhe trajektoreve të lëvizjes së cikloneve. Zakonisht dimri e vjeshta janë
të lagështa, pranvera e paqëndrueshme dhe vera është e thatë. Muajt me të thatë janë Korriku

(24.7mm) dhe Gushti (25.3mm), kurse muajt më të lagësht janë Nëntori (108.5) dhe Dhjetori
(97.8mm). Duke qënë se tokat janë tipike të murrme, reshjet sipërfaqësore shkaktojnë probleme
me humbjen e shtresës sipërfaqësore dhe shfaqjen e shenjave të erozionit. Diagrama klimatike
tregon se përiudha kritike për fidanët që do të mbillen, është fillimi i muajit Korrik deri në javen
e tretë të muajit Gusht. Ndaj, në ketë periudhë, duhen bërë edhe shërbimet kryesore (ujitje +
prashitje) në sipërfaqët e pyllëzuara.
Reshjet në formë bore bien kryesisht gjatë muajve të dimrit. Në zonat që ndodhen në lartësi mbi
800 m, dëbora qëndron disa muaj. Numri i ditëve me shtresë bore në zonën e projektit eshtë 20
ditë.

2.10 Kushtet pedologjike:

Objekti përfshihet në tipin e tokave të murrme pyjore, me thellësi mesatare e cila varion nga

60-80 cm, me lageshti të tokes të fresket dhe me reaksion acid-neutral, te shperlara dhe pa

lëgushe. Toka eshte me strukture dhe me teksture rano-argjilore me gurë në 8-10 % të siperfaqes,

me origjine hidrike dhe me ecuri aktive, ku si pasoje e këtij fenomeni kemi dhe krijim

përroskash të shumta në numër. Janë të lira jo të ngjeshura dhe të shpërlara.

Toka përbën bazën natyrale të procesit të prodhimit, duke qënë rezultat i proceseve të gjata te
zbërthimit dhe alternimit të nënshtratit litologjik, në prani dhe nën ndikimin e bimësisë dhe të
një klime të caktuar, shkëmbi amnor, reliev etj, Midis tokës dhe vegjetacionit që shkëmbejne
lidhje të ngushta me njëra-tjetrën, cilësitë e tokës ndikojnë në përberjen e vegjetacionit dhe
mbulesa bimore ka ndikim në formimin e tokes. Studimi i tokës eshtë bazuar në vrojtimet e
terrenit dhe nga Plani i Menaxhimit te ekononisë pyjore Zëmblak-Qarr.

2.11 Bimësia egzistuese:

Përdorimi i territorit i objektit të propozuar është sipëfaqe me bimësi pyjore. Gjendja vegjetative
në përgjithësi e degraduar. Degradimi ka ndodhur kryesisht nga mbikullotja dhe nga prerjet e
paligjshme të materialit drusor.
Mbulesa barishtore graminace, leguminace, me gradë veshje 5-10 %. Ka pjesëmarrje shkurresh

të degraduara të llojit dëllinjë e zëzë, trëndafil i egër, etj. Kjo siperfaqe është përdorur dhe është

kullotur sporadikisht, por duke pare zhvillimin e erozionit dhe zhvillimin e zonës, do të mbrohet

pasi të pyllezohet.

KAPITULLI III

3. TEKNIKA TE KRYERJES SË PUNIMEVE

3.1 Zgjedhja e llojeve.

Në zgjedhjen e llojit pyjor për pyllëzim, është marrë parasysh kombinimi i drejtë i tre
elementeve kyesorë :

a) Qëllimi i pyllëzimit;
b) Kushtet e mjedisit;
c) Vecoritë biologjike të llojit.

Për zgjedhjen e llojit pyjor jemi bazuar në “Metodën e Ekologjisë të Krahasuar” Kjo mënyre
zakonisht zbatohet për zgjedhjen e llojeve dhe prejardhjeve kur nuk kemi ngritur eksperimente
dhe kur rezultatet kërkohen për një përiudhe kohore të shkurtër. Ajo lejon përdorimin e
prejardhjeve mbi bazën e krahasimit të kushteve të biologjisë së njohur të llojeve në vendin e
tyre me mjedisin, pa marrë në konsiderate aftesinë e tyre për përshtatje në kushte te reja. Duke
qënë se Hartina, Panja e Malit, Akacia ka një bonitet shumë të mirë gjate ciklit te saj te rritjes si
dhe përshtatet me kushtet klimatike, pedologjike dhe kushtet topografike të zonës ku ndodhet
objekti, rekomandojmë që të përdoren për pyllëzim.
Për përcaktimin e llojieve që do të mbillen në objekt, janë marrë në konsideratë apo janë
vlerësuar kritere si më poshtë:

 Ndikimi nga ngricat e pranverës;

 Ekspozimi i specieve (ekspozimi ndaj klimës, tokës, kushteve ekstreme etj)

 Kërkesa e species, ndaj tokës (lëndëve ushqyese dhe elementëve të tjerë);

 Kërkesat ndaj dritës;

 Sistemi rrënjor;

3.2 Mënyra e përgatitjes së tokës:

Gjatë zbatimit të këtij projekti do të kryhen punime pyllëzimi duke respektuar të gjithë

parametrat teknik të projektit, që nga piketimi, hapja e gropave, ruajtja e skemës së pyllëzimit,

shtratifikimi dhe nxjerrja e fidaneve, mbjellja e tyre si dhe shërbimet kulturale per tre vite. Të

gjitha keto parametra që përmendëm duhet të respektohen në mënyrë të tillë që të kemi një ecuri

të mirë në zenien e fidaneve dhe në krijimin e grumbullit te ri, i cili do të ketë një ndikim pozitiv

si në aspektin social ekonomik ashtu edhe në atë mjedisor.

Përpara mbjelljes do të bëhet piketimi i gropave. Gropat do të kenë përmasa 40 x 40 x 40 cm dhe

largësia midis gropave do të jetë 2 x 2 m. Ne 1 ha do të hapen 2500 gropa.

Gjatë hapjes së gropave, dheu i gërmuar do të vendoset i ndarë nga njeri-tjetri (në shtresa). Gjatë

hapjes së gropave, gjysma e dheut (i shtresës së sipërme) të hidhet në krahun e majtë të gropës,

ndërsa gjysma tjetër (i Shtresës së poshtme) në krahun e djathtë. E kundërta do të ndodhë gjatë

procesit të mbushjes e mbjelljes së fidanit. Mbjellja e fidanave të bëhet në periudhën e pushimit

të vegjetacionit, në ditë pa ngrica, në mënyrë që të mos dëmtohet sistemi rrënjor nga ngricat.

Transporti i fidanave brenda parcelës do bëhet me krah. Gjatë transportit dhe shpërndarjes së

fidanave në objekt duhet të tregohet kujdes në menyrë që ata të mos dëmtohen mekanikisht.

Shpërndarja e fidanave sipas llojeve do bëhet në funksion të formulës së parashikuar.

Mbjellja do të bëhet nga dy punetor të specializuar dhe instruktuar paraprakisht nga specialistët

përkatës për mënyrën e kryerjes së këtij proçesi. Në fillim do të hidhet në gropë dheu i pjesës së

sipërme të ndarë gjatë hapjes së gropës. Fidani vendoset në qëndër të gropës, në mënyrë që të

ruhet skema e mbjelljes. Gropa mbushet me dhe anash fidanit duke e ngjeshur here pas here me

kujdes, në mënyrë që të sigurohet kontakti i dheut të fidanit me atë të hedhur në gropë. Gjatë

mbushjes së gropes me dhe, dhe ngjeshjes, të tregohet kujdes në mënyrë që fidani të ruhet i

padëmtuar. Pas mbjelljes së fidanit, dheu do të ngjishet me kujdes, në mënyrë që të eliminohen

flluskat e ajrit të tokës të cilat influencojnë negativisht në drejtim të zenies se tij. Në zona të

thata sipërafqes së gropes i jepet formë konkave, ndërsa në ato pjesë ku toka mund të mbajë

lageshti, forma konvekse. Gurët që rezultojnë gjatë mbushjes së gropës, vendosen në pjesën e

poshtëme të saj në formë muri, në mënyrë që të mbrojnë terrenin nga erozioni.

Afatet e kryerjes së punimeve, lloji dhe cilësia e fidanëve si dhe teknika e zbatimit të punimeve

gjatë mbjeljes, do të zbatohen dhe gjatë proçesit të zëvëndësimeve, i cili do të kryhet vitin e dytë

pas mbjelljes.

3.3. Skema, formula dhe metoda e pyllëzimit.

Skema e mbjelljes 2 x 2 m. Duke mbajtur parasysh konfiguracionin e terrenit si dhe nevojën e

llojeve të zgjedhur për ushqim e dritëzim, kjo skemë garanton zhvillim normal të Akacies dhe

përshtatet me konfiguracionin e terrenit.

Formula e pyllëzimit do jetë 5 Hartinë, 4 Akacie, 1 Panjë Mali.

Për realizimin e pyllëzimit do të përdoren fidanë të moshës 2-3 vjeçare.

Metoda e pyllëzimit do të jetë me fidanë të cilët duhet të jenë në gjendje shumë të mirë

vegjetative dhe të jenë të pajisur me çertifikatë fitosanitare. Do të preferohen fidanë që janë

mbjellë në fidanishte në zonat malore të aferta me objektin dhe ku kushtet ekologjike janë të

ngjashme me ato të objektit që do pyllëzohet.

3.4. Materiali mbjellës:

Fidanët që do të përdoren për mbjellje do të jenë fidanë 2 vjecarë të llojeve Hartinë, Panjë Mali

dhe Akacie të certifikuar (me certefikatë origjine dhe cilësie) brenda standarteve shtetërore.

Fidanët duhet të kenë sistem rrënjor të zhvilluar mirë, të pa dëmtuar, pa pjesë të thara. Trupi të

jetë i drunjëzuar, i pa dëmtuar, i drejtë, me sytha të zhvilluar normalisht dhe të pa çelur. Fidani të

jetë i pa prekur nga sëmundje apo dëmtues, gjithashtu të jetë i freskët dhe jo i mpirë nga ngricat

apo mungesa e lagështirës.

Mundësisht fidanët duhet të jenë të prodhuar nga ndonjë fidanishte e zonës afër objektit të

pyllëzimit ose në ndonjë vend tjetër që ka kushte atmosferike dhe gjeogrfike të njëjta ose të

përafërta me objektin ku do të kryhet pyllëzimi. Transportimi i fidanave bëhet me cdo lloj mjeti,

por gjithmone me rrënjët e mbuluara pavarësisht nga largësia. Kjo do të rritë sigurinë e mos

dështimit të objektit për faj të fidanëve.

Nevojat për fidanë:

Nr. Lloji Nj.
Matjes

Gjithësej Nga kjo
Pyllëzime Zëvëndësime

1 Hartinë copë 1438 1250 188
2 Akacie copë 1150 1000 150
3 Panjë Mali copë 287 250 37

Përmasat e fidanëve që do përdoren për pyllëzim janë si më poshtë:

Nr Lloji i fidanit
Pyllëzime në blloqe

Trashësia e qafës
(mm)

Gjatësia e
fidanit (cm)

Gjatësia e
rrënjës (cm)

1 2 3 4 5

1 Hartinë ≥ 3 ≥ 10 Me tokë
2 Akacie ≥ 10 ≥ 100 25

3 Panjë Mali ≥ 10 ≥ 100 20

3.5. Koha e kryerjes së punimeve:

Procesi i mbjelljes bëhet gjatë periudhës së pushimit të vegjetacionit konkretisht periudha Tetor-

Mars. Ne vendet malore, per shkak te kushteve atmosferike kjo periudhe mund te zgjatet deri

ne 15 Prill.

Sigurimi i materialit mbjelles (fidanëve) duhet të bëhet më parë se të fillojë hapja e gropave, për

arsyen që kur të hapen gropat të mos kemi vonesa.

3.6. Parashikimi i përqindjes së zënieve për periudhën Qershor-Shtator:

Përqindja e zënjeve parashikohet në pranverë 90% dhe në vjeshtë 80 %. Në funksion të

përqindjes së zënjeve të vjeshtës, përcaktohet numri i fidanëve që do zëvendësohen.

Zëvëndësimi i fidanave të tharë, do të bëhet sezonin pasardhes të mbjelljeve. Sasia e fidaneve

që do të zëvëndësohen është e njejtë me numrin e atyre që janë tharë.

Objekti parashikohet që të mirëmbahet për 3 vite. Në fund të vitit të tretë, në menyrë që

pyllezimi të jetë i suksesshëm, përqindja e zënieve parashikohet të jetë ≥ 80 %.

3.7. Shërbimet kulturale dhe ruajtja:

Pas përfundimit të pyllëzimeve në vitin pasardhës do të kryhen zëvëndesime në masën 15% për

fidanët e dështuar në vitin e parë si dhe pas monitorimit dhe verifikimit të zenieve në muajin

shtator.

Ujitja, parshitja e fidanëve si dhe heqja e barërave të këqia do të bëhet në vitin e parë të dytë dhe

të tretë të mbjelljes. Prashitjet do të shoqërohen me plehërim kimik (Dap ose Nitrat), duke

përdorur rreth 5 kv/ha për çdo prashitje. Fillimisht hidhet nga një dorë pleh duke përdorur rreth

100 gram për çdo fidan, pastaj kryhet proçesi i prashitjes. Duhet patur kujdes që plehu të hidhet

vetëm për sasinë e fidanave që mund të prashiten brenda ditës pasi në rast se ai mbetet i pa

mbulluar i humbet elementët ushqyes të bimës.

Prashitja bëhet me vegla të thjeshta pune (Shatë), duke u përshkuar me punime sipërfaqja rreth

fidanit me rreze 0.3 m nga fidani e thellësi 10 – 15 cm. Gjatë prashitjes të bëhet shkriftimi i

dheut dhe heqja e bimëve barishtore. Në periudhën e thatë të verës do bëhet uitja e fidanëve. Në

vitin e parë e dytë dhe të tretë pas mbjelljes, janë planifikuar 2 ujitje duke përdorur 30 litër ujë

për fidan. Ujitjet do të bëhen gjatë muajve Korrik-Gusht.

Koha e kryerjes së prashitjeve do të jetë periudha Qershor - Korrik. Rekomandohet që prashitjet

të bëhen 2-3 ditë pas renies se shirave ose ujitjes, në mënyrë që të ruhet sa më shumë lagështira

në gropë. Objekti duhet të mbrohet nga kullotja për 3 vjet dhe në rast të shfaqjeve të dëmtuesve

apo sëmundjeve duhet të bëhet luftimi i tyre.Të gjitha këto punime, do të jenë pjesë e investimit

të këtij objekti, dukr ndikuar në sigurimin e përqindjes së zënjes së planifikuar dhe zhvillimin e

mëtejshëm të grumbullit pyjor.

KAPITULLI I IV

4.1. Grafiku i punimeve:

Afati i zbatimit

Mbjellja e fidaneve duhet te behet brenda 13 diteve nga data e lidhjes te kontrates .

Sic eshte cituar edhe ne piken 3.5 me siper :”Procesi i mbjelljes bëhet gjatë periudhës së

pushimit të vegjetacionit konkretisht periudha Tetor- Mars. Ne vendet malore, per shkak te

kushteve atmosferike kjo periudhe mund te zgjatet deri ne 15 Prill.”.

Per sa me siper ne rast se afati i realizimit te procedures te prokurimit dhe lidhjes te kontrates

nuk perkon me periudhen e pushimit te vegjetacionit,mbjellja e fidaneve do te behet brenda 13

diteve nga fillimi i periudhes te pushimit te vegjetacionit.

Sherbimet e tjera qe do te kryhen mbas mbjelljes do te shtrihen brenda tre viteve nga mbjellja e

fidaneve.

4.2. Qëndrueshmëria e projektit:

Në arritjen e objektivave të planifikuara në këtë projekt, atë të mbjelljes së fidanëve pyjor të

llojit Hartinë, Panjë Mali dhe Akacie, do të ndryshojë qeverisja e kesaj parcele, do te shtohet

fondi pyjor, do shtohet volumi, do të shtohet sipërfaqja e trungishteve, do ketë aktivitete të tjera

në kuadër të këtij pyllëzimi si zëvëndësime prashitje ujitje. Grumbulli pyjor që do të krijohet, i

trajtuar sipas projektit, në aspektin e fuksionalitetit dhe të qëndrueshmërisë, do të sjellë në

vazhdimësi rritje të vlerave ekonomike, ku përfshihen, krijimi i kushteve për shtimin e faunës

dhe florës, përfitimet në stokimin e karbonit si dhe perfitime estetikë për kurorën e qytetit.

4.3. Ndikimi social ekonomik:

Gjatë realizimit të këtij projekti, do të ketë mundësi punësimi për banoret e fshatrave në afërsi të

objektit. Gjithashtu realizimi i ketij projekti shoqërohet dhe me vlera të veçanta për zonën në

aspektin social dhe rekrativ, pasi pas disa vitesh e shoqeruar kjo me të ardhura për zonën, shtim

te materialit drusor, rritje te mases se gjelbërt, frenimin e humbjes së mëtejshme të tokës nga

rrëshqitjet si dhe me shume karbon i stokuar, duke përmisuar edhe më shumë cilësinë e ajrit, te

ujrave etj. Të gjitha këto, sjellin pozitivitet në kuadër edhe të një mjedisi më të pastër, të

përmirësimit të gjëndjes ekonomiko financiare të komunitetit për rreth, përmirësimin e peiszhit

si dhe në ndërgjegjësimin e komunitetit për mbrojtjen dhe menaxhimin e qëndrueshëm të fondit

pyjor/kullosor.

4.5. Vlerësimi dhe Monitorimi:

Indikatorët kryesor teknik dhe mjedisor që do monitorohen gjatë zbatimit dhe të punimeve dhe

mirëmbajtjes së objektit janë:

1. Numri i fidanëve për ha do të jetë 2 500 copë.

2. Kurorëdendësia e grumbullit ose grada e mbulimit nuk do te bjerë nën 0.8 ose 80% në

inventarizimin e parë pas perfundimit të mbjelljeve.

3. Diametri mbi 3 mm, lartësia mbi 10 cm, me tokë për Hartinën.

4. Diametri mbi 10 mm, lartësia mbi 100 cm, gjatësia e rrënjës mbi 25 cm, për Akacien.

5. Diametri mbi 10mm, lartësia mbi 100cm, gjatësia e rrënjës mbi 20cm, për Panjën e malit.

6. Madhesia e gropave do të jete 40 x 40 x 40cm.

Ndikimet që do të ketë në mjedis gjatë kryerjes së punimeve të pyllëzimit ndahen në:

 ndikime gjatë zbatimit të punimeve

 ndikime pas përfundimit të punimeve
Këto ndikime përfshijnë mjedisin ekologjik, fizik si dhe faunën e zonës. Ndikimet negative të

shkaktuara nga aktivitetet e njeriut, gjatë fazës së zbatimit dhe fazës së operimit janë jetëshkurtër

dhe do të zhduken kur projekti të përfundojë. Kështu gjatë kryerjes së punimeve disa nga

ndikimet në mjedis do të jenë:

 Punimet përgatitore për mbjellje dhe ndërtimi i rrugëve brenda ngastrës pyjore do të

sjellin nxitje të erozionit të tokës në një masë të kufizuar.

 Përdorimi mjeteve të transportit si dhe makinerive për kryerjen e punimeve do të

shkaktojnë ndikime në emetimeve e gazeve serë nga djegia e karburantit.

 Po kështu zhurmat gjatë kryerjes së punimeve janë një tjetër ndikim negativ që do të

shkaktohet ne mjedis, duke sjellë shqetësime edhe për faunën në objektin e pyllëzimit.

 Plehrat kimike të përdorura gjatë mbjellies dhe shërbimeve kulturale, mund të ndikojnë

negativisht në kontaminimin e tokës dhe ujrave, prandaj duhen përdorur me kujdes dhe

duhet hedhur sasinë e nevojshme.

Ndërsa ndikimet pas përfundimit të punimeve, në pergjithsi konsiderohen si ndikime pozitive në

mjedis sepse:

 Pas përfundimit të projektit, shkalla e mbulimit të vegjetacionit do të rritet dhe do të

sigurohen përfitime mjedisore, për shkak të rritjes së nivelit të shërbimeve në mjedis që

ofron pylli i krijuar.

 Do të rritet kapaciteti i strehës dhe ushqimit për faunën në objekt.

 Kryerja e pyllëzimit do të ndikojë pozitivisht në stabilizimin e tokës

 Grumbulli pyjor i krijuar do të rrisë kapacitetin absorbues të gazeve serë e sekuestrimit të

karbonit.

 Do të kemi një përmirësim të mjedisit ekologjik.

KAPITULLI V

ANEKSE

5. SKEMA E MBJELLJES

Skema e mbjelljes së fidanëve



15

5.5 Standartet e fidanëve pyjorë

Fidanat pyjore duhet t’i përgjigjen kushteve teknike të më poshtme:

Halorët: Sistemin rrënjor të zhvilluar mirë, i plotë, i padëmtuar, pa pjesë të thata. Fidanët duhet
të jenë me bukë dheu.
Trupi të jetë i drunjëzuar, i padëmtuar, i drejtë, i pa bigëzuar, me sytha , të zhvilluar normalisht,
dhe të pa çelur. Gjethet me ngjyrën karakteristike të kultivarit.
Fidani të jetë i pa prekur nga sëmundjet dhe insektet, gjithashtu të jetë i freskët dhe jo i mpirë
nga ngricat apo mungesa e lageshtirës.

Fletorët: Njëlloj si halorët përvec bigëzimit i cili lejohet vetëm në majën e fidanit.

Pishat e mbjella në qese polietileni do të përdoren për pyllëzim vetëm pasi të kenë kaluar një
periudhë vegjetacioni në qese.

Shkulja, klasifikimi dhe ambalazhimi.
Fidanat shkulen në pranverë, para fillimit të vegjetacionit ose në vjeshtë, mbas mbarimit të
vegjetacionit.
Fidanat shkulen me vegla dore ose me mjete të mekanizuara.
Klasifikimi bëhet menjëherë mbas shkuljes, në bazë të cilësisë, trashësisë në qafë dhe të lartësisë
së fidanit, gjithmonë në hije dhe në vende të mbrojtura nga era.
Fidanat e aftë për mbjellje lidhen me tufa me nga 25-50-100 copë, sipas llojit dhe madhësisë së
tyre, me përjashtim të pishave bregdetare, dafinës etj, që shkulen dhe amballazhohen me tokë
ose të fidanave të prodhuar me qeska.

Rregullat e marrjes në dorëzim dhe verifikimi i kushteve teknike.

Fidanat merren në dorëzim në fidanishte ose në objekt (sipas kontratës) mbasi bëhet vërtetimi i
sasisë, i kushteve teknike dhe i amballazhimit, sipas këtij kushti teknik. Për cdo të metë në këtë
drejtim si në sasi ashtu dhe në cilësi përgjigjet prodhuesi apo shitësi i fidanave
Për të vërtetuar kushtet teknike të fidanave zgjidhen disa tufa të ndryshme dhe mbi to do të
ushtrohet kontroll.

Metoda e vërtetimit.

Në cdo rast fidanët duhet të jenë të shoqëruar me çertifikaten tip të lëshuar nga Enti i ngakuar
me ligj dhe sipas modelit të miratuar.
Gjendja e rrënjes, trashësisë dhe trupit të fidanave vërtetohet me sy. Për të konstatuar gjendjen e
brendëshme të rrënjës dhe të trupit të fidanit, bëhet prerja tërthore e tyre.
Trashësia e fidanit matet në qafë me instrumenta precizioni me kalibër, dërrasë matëse, rigë etj,
ndërsa lartësia e fidanit dhe gjatësia e rrënjës matet me metër.

Ruatja dhe transportimi
Fidanat pyjore menjëhere mbas shkuljes dhe deri sa të pyllëzohen ruhen të shtratifikuara me
kujdesin më të madh, duke i mbrojtur nga dëmtimi prej ngricës, thatësirës etj, sipas udhëzimit të
pyllëzimeve.
Transportimi i fidanave bëhet me cdo lloj mjeti, por gjithmonë me rrënjët e mbuluara pavarësisht
nga largësia. Ndalohet rreptësisht transportimi i fidanave të pa ambalazhuara mirë në tufa në
distanca të mëdha ose nga një vend në tjetrin. Në këto raste rrënjët duhet të jenë pa tjetër të
ambalazhuara me kashtë të futura në arka.

5.6. Përshkrimi i llojeve që do të përdoren për pyllëzim:

Hartinë (Pinus sylvestris), është një dru halor me gjelbërim të përjetshëm, që rritet deri në 35
metra lartësi dhe diametër trungu 1 m. Është një specie me origjinë nga Euroazia, duke filluar
nga Evropa Perëndimore në Siberinë Lindore në jug deri në Malet e Kaukazit dhe në Anadoll
dhe në veri deri në brendësi të brezit Arktik në Skandinavi. Në jug të gjerësisë të saj është një
dru malor i lartë, që rritet në lartësitë prej 1200 – 1600 m mbi nivelin e detit. Ajo përcaktohet
lehtë nga kombinimi i saj i gjetheve mjaft të shkurtra, blu-jeshile dhe lëvores portokalli-kuqe.
Speciet gjenden kryesisht në toka të varfra ranore, joproduktive, shkëmbore, torfë ose pranë
kufirit pyjor. Në vende pjellore rritet deri në 45 metra lartësi dhe 1.7 m diametër. Lëvorja është e
trshë e ngjyrë kafe e pjekurr e errët në pjesën e poshtme të trungut dhe e hollë portokalli në
pjesën e sipërme të trungut dhe degëve. Jetëgjatësia e Hartinës është zakonisht 150-300 vjet.
Filizët janë kafe të celta, me formë të rregullt spiralore. Në drurët e pjekur halat kanë një ngjyrë
blu të gjelbër, e gjelbër shpesh e errët deri në të verdhë dhe të gjelbër të errët në dimër.
Dimensionet e tyre arrijnë 2.5-5 cm x 1.2 mm, të vendosura dyshe në një mëllugë. Në drurët e
rinj të zhvilluar mirë gjethet mund të jenë dy herë më të gjatë. Filizat deri në një vit mbajnë hala
të vetmuara. Koni i farës 3-7.5 cm i gjatë, është i kuq në pllenim, pastaj ngjyrë kafe të zbehtë me
diametër 4-8mm vitin e parë, duke u zgjeruar me madhësi të plotë në vitin e dytë, pastaj gri-
jeshile në të verdhë kafe në maturim. Farat janë të zeza, 3-5 mm të gjatë me një ngjyrë kafe të
zbehtë dhe bihen kur konet hapen në pranverë, 22-24 muaj pas pllenimit. Konet mashkullorë
janë të verdhë, herë pas here rozë, 8-12 mm të gjatë. Lëshimi i polenit bëhet në mes të pranverës
së vonë. Hartina është një dru i rëndësishëm në pylltari pasi përdoret për prodhimin e lëndës
drusore. Përdoret dhe si dru dekorativ pasi ka kurorë të gjelbërt gjatë gjith periudhës së vitit.

Foto. Pinus sylvestris Foto. Pinus sylvestris (në periudhen e frutifikimit)

Akacia (Robinia pseudoacacia), është një specie gjetherënëse me trup mesatar dhe me origjinë

nga SHBA, por e mbjellë dhe natyralizuar gjerësisht në vende të tjera të Evropës, Afrikës Jugore

dhe Azisë. Konsiderohet një specie pushtuese në disa zona. Ajo arrin një lartësi prej rreth 12-30

m dhe një diametër prej 0.6-1.2 m. Është një dru me trung shumë të drejtë dhe kurorë të

ngushtë, e cila rritet në mënyrë të ndjeshme me kalimin e moshës. Gjethet e errëta blu-jeshile

dhe lulet aromatike i japin këtij druri një pamje të bukur e aromë të këndshme. Akacia është një

specie dritëdashëse dhe prandaj është tipike për pyjet të përdorur intensivisht ku drita është e

bollshme dhe toka është e thatë. Ajo gjithashtu shpesh përhapet nga bisqet nën tokësorë që

kontribuojnë në karakterin infestant të kësaj specie. Rrënjët përmbajnë nodula (Gunga) që e

lejojnë atë të shfrytëzojë azotin atmosferik. Degët e reja filimisht janë të veshura me push të

argjëndtë-bardhë që shumë shpejt bëhen të gjelbërta të zbehta e më pas të kuqërremtë ose kafe

të gjelbërta. Druri është i fortë dhe i qëndrueshëm në kontakt me tokën ka ngjyrë kafe të zbehtë

në të verdhë. Akacia është një bimë tipike e hershme dhe një specie pioniere. Preferon toka të

thata deri të lagëta, gëlqerore dhe me reaksion të tokës që luhatet prej 4.6 deri 8.2. Ajo përhapet

dhe përdoret si një bimë që kontrollon erozionin pasi rritet shpejt, ka sistem rrënjor boshtor dhe

kërcell rezistent. Është një bimë që jep sasira të mëdha mjalti.

Panja e malit (Acer pseudoplatanus), është një dru gjethegjërë- rënësqë arrin 20-35 m lartësi,

me një kurorë të gjërë. Vetëm në drurët e rinj lëvorja është e lëmuar dhe gri por bëhet e

kuqërremtë me kalimin e moshës dhe ndahet në shkallë. Gjethet janë të përkundrejta, të gjera,

10-15 cm të gjata, me një bisht 5-15 cm, me teksturë lëkurore, të nervuara në mënyrë

pëllëmbore, me pesë vriguj të dhëmbëzuar. Gjethja e gjelbër skuqet dhe zverdhet në tharje duke i

dhënë pyllit një pamje magjepsëse në stinë të ndryshme. Lulet monogame dhe hermafrodite të

verdha në jeshile prodhohen në pranverë në lulesa 10-20 cm, me 20-50 lule në cdo lulesë.

Pllenohet me anë të insekteve. Farat kanë një diametër 5-10 mm, shojza dyfishe me një flatër 20-

40 mm që i shërben për tu përhapur nëpërmjet erës. Farat piqen në vjeshtë rreth 6 muaj pas

pjalmimit. Panja e malit është e aftë të riprodhohet në mënyrë vegjetative nga rrënjët nëse ato

ekspozohen në dritën e diellit. Ajo është e shquar për tolerancën kundrejt erës dhe ndotjes

urbane. Ajo ka vlera ekologjike të larta, që në përzierje me specie të tjera mund të krijojë

grumbuj me struktura të ndryshme. Lëgusha përnirëson formimin e humusitdhe riciklimin e

lëndëve ushqyese. Panja e malit maturohet në moshën 15-20 vjet.


